А1. Адзначце сказы, у якіх на месцы пропуску (пропускаў) ужываецца часціца не:
1) Чалавек__можа__ведаць свайго роду.
2) Калі дарогамі__ходзяць, яны зарастаюць, перастаюць быць дарогамі.
3) У якіх толькі краінах__спявалі нашы «Песняры»!
4) Яшчэ ў лесе__чарнічкі.
5)__свет__зара ў родным акне загарэўся прыветны агеньчык.

А2. Адзначце словазлучэнні, якія адпавядаюць нормам беларускай літаратурнай мовы:
1) паслаць за доктарам;	4) расці па лясам;
2) падобны дамяне;	   5) тры крамяныя баравікі.
3) багаты на таленты;

А3. Адзначце сказы, у якіх падкрэсленае слова (словы) з'яўляецца (з'яўляюцца) дзейнікам:
1) Жнівеньскімі цёплымі вечарамі ветрык з жытом ціха-ціха аб чымсьці таемным шапталіся.
2) Старасць трэба паважаць.
3) Знайсці трапнае слова — няпростая часам справа.
4) Усміхайся, мамачка, засёўды, каб душа мая не ведала трывогі!
5) Касцёлы, што будуюцца алтарамі на захад, дапамагаюць прыблізна вызначыць стораны гарызонту.

А4. Адзначце сказы, у якіх на месцы пропуску абавязкова ставіцца працяжнік:
1) Плошча ахоўнай зоны Полацкага нацыянальнага гістарычна-культурнага запаведніка	__шэсцьдзясят гектараў.
2) Тапаніміка__навука аб геаграфічных назвах.
3) Старажытныя валуны, вы__маўклівыя сведкі мінулых падзей.
4) Першы вясновы гром, вядома,__прыкмета блізкага цяпла.
5) Дарога__хоць бокам каціся.

А5. Адзначце сказы, у якіх на месцы пропуску трэба паставіць коску:
1) За густой заслонай дажджу не было відаць ні стромкіх сосен__ні гонкіх дубоў.
2) Пэўна, у дзіўных клавішах раяля ёсць валынкі, скрыпкі__ды кантрабас.
3) Калібры — гэта не толькі самая прыгожая__але і самая маленькая птушка на Зямлі.
4) Жывёльны свет акіяна і яго прыбярэжнай часткі вельмі разнастайны: сінія кіты__і дэльфіны, і кітовыя акулы, і марскія сланы, і маржы, і пінгвіны.
5)Люблю паляжаць я часінаю летняй на ціхім__пясчаным беразе Прыпяці.






А6. Адзначце сказы, у якіх на месцы пропуску (пропускаў) трэба паставіць коску (коскі):
1) Месяц серабрысты__быццам акунёк__у азёрныя хвалі нырнуў.
2) Самы буйны жыхар сушы не хто іншы__як афрыканскі слон.
3) Загараецца ў вокнах__нібы на экране__сонечнае ранне.
4) Грыбная сцежачка__штозмейка.
5) Лася я ведаю__як аднаго з самых прыгожых і міралюбівых лясных асілкаў.

А7. Адзначце сказы, у якіх на месцы усіх пропускаў трэба паставіць коскі:
1)Дарогу замяло так, што__выехаўшы з горада зранку__дадому мы дабраліся__на ноч гледзячы.
2)Убачыўшы аленяў__Ірка вельмі спалохалася: яна ж ніколі не сустракала іх раней,
а тут ідуць__грукаючы капытамі па карэнні.
3) Парослую чарнічнікам	прагалінку__акрамя нас__аблюбавалі шустрыя дразды.
4) Злучок__або дэфіс__ужываецца пры напісанні складаных слоў.
5) [bookmark: _GoBack]Неба__ўсеянае залатымі зоркамі__дзіўна адсвечвалася ў возеры.

А8. Адзначце сказы, у якіх ёсць пабочнае слова (сказ), што трэба выдзеліць коскамі:
1) Гарады ва ўсім свеце растуць вельмі хутка, аднак палова насельніцтва Зямлі ўсё ж пражывае ў сельскіх мясцовасцях.
2) Гуллівае вясновае сонейка нават лянівых паклікала на вуліцу.
3) Самымі карыснымі ягадамі ў нас безумоўна лічацца журавіны.
4) На свеце кажуць нічога няма мацнейшага за прывычку.
5) На ствалах бяроз болын чорных плямін пра гэта павінны ведаць усе знаходзіцца з паўночнага боку.

